
ТЕМА НЕДЕЛИ «ТӦДӦМЛУН. МИЯН ДЕТСКӦЙ САД» (ДЕНЬ 

ЗНАНИЙ. НАШ ДЕТСКИЙ САД) 

Кывбуръяс: 

Менам муса детский сад. 

Панычева А.В. 

Асывнас ме котöрта öдйö 

Менам муса детскöй садйö. 

Кöнi аслас сьöлöм бердас 

Воспитатель менö шонтас. 

Уна ёртъяс танi менам 

Гажа ворсам öтшöтш ми, 

Велöдчам, йöктам да сьылам, 

Воö гöсьтитны миянö тi! 

Ставыс дзолюк тэныд рад, 

Миян муса детскӧй сад! 

«Ворсыштам» 

О.Парначева 

Кокьясӧн ми топайтам, 

Киясӧн ми хлопайтам. 

Чачаястӧ корсьыштам, 

Мича гора ворсыштам. 

Нöдкывъяс: 

1. Ок и нырыса жö ме, 

Ассьым ордым корся. 

Кодыр босьтан киад тэ, 

Аслам рöмöн ворса. 

Карандашъяс (карандаши) 

2. Коньöрöс öтторйö нöйтöны да зэв öдйö котралö ещö. 

Мач (мяч) 

3. Абу ловъя, а мортöс велöдö. 

Небöг (книга) 

4. Еджыд изтор сылiс да дöска вылö туй колис. 

Мел  

5. Танi ворсам, танi сьылам, 

Танi сёям, танi узям, 

Ставыс дзолюк тэныд рад 

Миян муса … 

Детскӧй сад (детский сад) 

Шусьӧгъяс: 

 Öти пельöдыс пырис, мöд пельöдыс петіс. (В одно ухо влетело, в 

другое вылетело.) 

 Сюсь мортлöн водзас и мышкас синъясыс. (У умного человека 

спереди и сзади глаза) 

 Сизимöн пö öтиöс оз виччысьны. (Семеро одного не ждут) 

 Кывъясыдла зептö оз пыр. (За словами в карман не полезет) 

 Тэрмасян кö – йöзыслы теш верман вöчны. (Поспешишь – людей 

насмешишь) 

 Ньöжйö мунан – ылöджык воан. (Тихо едешь – дальше будешь) 

Кывпесанъяс: 

Веськыд киын кута пань, 

Шуйга киын кута нянь. 

Сёя шыд и сёя рок, 

Котралас мед менам кок. 

Пызан сайын 

Сёйö Коля. 

Пызан сайö  

Ставсö коляс. 

Пудъясянкывъяс: 

Öтик – мöтик, 

Кык – мык,  

Куим – муим, 

Нёль – моль, 

Вит – мит,  

Квайт – няйт, 

Сизим – мизим, 

Кöкъямыс – мöкъямыс, 

Öкмыс – прöмыс, 

Дас – пас, 

Пес чипас! 

Физминуткаяс: 

«Ичöт Таняöс он янöд» 

Ичöт Таняöс он янöд: 

Физзарядка чеччöмсяньыс 

Вöчас öдйö, дыр думайттöг, 

Сэсся чöскыд дука майтöг 

Намлысь корас кöдзыд ва да, 

Ныр и чужöм мыськас ладöн. 

 

Вольпась идралас и быдöн. 

Чышкас джодж, а сесся пызан 

Ичöт чой-вок сёйöм бöрын. 

Пажын кадöдз кайлас вöрö, 

Гортас локтас, нюмыс петас -  

Чуман тырыс ваяс сэтöр. 

Сэсся, дерт жö, мачöн ворсны 

Тöвзьыштас на рытладорсö. 

Тадзи лунтыр ноксьö Таня, 

Быдтор керö сьöлöмсяньыс. 

Ходьба на месте 

Руки на плечи 

Руки вверх 

Руки на плечи 

Руки на пояс 

Изобразить умывание, не прикасаясь 

руками к лицу 

Приседания, 

Наклоны к правой ноге, 

выпрямиться, потом к левой 

Ходьба на месте 

 

 

Приседания с вытянутыми руками 

Прыжки на месте 

Ходьба на месте 

«Юр по-коми – голова» 

Юр по-коми – голова, 

Ки – рука, кок – нога, 

Ёма – бабушка-Яга, 

Вом – рот,  

Ныр – нос 

Крючком прирос. 

Показывать руками: 

На голову, 

На руки, на ноги,  

Встать на одну ногу,  

Показать на рот, 

Показать кривой нос. 

«Тэнад эм и менам эм» 

Тэнад эм и менам эм: 

Öти юр, 

Кык син, 

Öти ныр, 

Кык пель, 

Öти вом, 

Кык ки, 

Кык кок. 

Показывать руками: 

На голову, 

На глаза, 

На нос, 

На уши, 

На рот,  

На руки, 

На ноги. 

ТЕМА НЕДЕЛИ «МИЯН ВӦР» (НАШ ЛЕС) 

Кывбуръяс: 

«Катша-катша, китш-котш» 

Катша-катша, китш-котш 

Тури помечö корö, 

Кöин кер кыскалö, 

Ош керка лэптö,  

Сизь öшинь писькöдö, 

Руч дöра кыö, 

Ур би видзö, 

Кöч блин пöжалö. 

 

*** 

Серафим Попов 

Зарни паськӧмӧн пасьтасис вӧр, 

Мича тугъясӧн гӧрддзасис пелысь. 

Дзодзӧг мӧдӧдчис лунвывлань бӧр, 

Аддзан, енэжын нюжӧдчис кöлысь.  

Нöдкывъяс: 

1. Кодi медся госа? 

Му (земля) 

2. Кералö – кералö, а вирыс оз пет. 

Пу (дерево) 

3. Сьöд вöр шöрын рака пукалö. 

Пожöм йыв (верхушка сосны) 

4. Тöлын и гожöмын öти паськöма. 

Коз (ёлка) 

5. Турунвиж да чукасьысь вöрын олö. 

Коз (ёлка) 

6. Коз пу улын порсь яй. 

Тшак (гриб) 

7. Сьöд вöр шöрын сулалö гöрд шляпаа молодеч. 

Тшак (гриб) 

8. Гожöмнас пася, а тöвнас пасьтöм. 

Вöр (лес) 

9. Тайö вöрса вотöсъяс  

Радейтöны ошъяс. 

Öмидз (малина) 

10. Вӧрын керка кыптӧма,  

Пурттӧг-чертӧг вӧчӧма. 

Кӧть и ӧдзӧстӧм — он пыр,  

Олысь сэнi пуӧ тыр, 

Ӧта-мӧдныслы бур ёртъяс,  

Кодi тайӧ? 

      Кодзувкотъяс 

Шусьӧгъяс: 

 Кöинöс кокъясыс вердöны. (Волка ноги кормят) 

Кывпесанъяс: 

Пемыд вöрö муна ме,  

Кöчиль паныдасяс мем. 

Вая сiйöс гортö, 

Пондам кыкöн ворсны. 

 

Китш, китш, - тшапа 

Катша китшкö, 

Нитшкысь нетшкö 

Тшöгöм тшак. 

Тшаклöн тшыкöма нин пытшкыс,  

Тшыкöм тшакыд век на тшап. 

Пуыс сiсь. 

Пуас сизь. 

Пусö сизьдö. 

Розьыс письтö. 

Пудъясянкывъяс: 

Öтик, кык, куим, 

Вöрын олö кöин, 

Лэчыд пиня, гöна 

Да и тшыг кынöма. 

Физминуткаяс: 

«Миян Веня мунö ягö» 

Миян Веня мунö ягö, 

Корсьны медся чöскыд ягöд. 

Котöртö сы бöрся пон: 

- Виччысь менö дона зон! 

Чöдлач öктö зонка ягын, 

Туисын зэв уна ягöд. 

Вöрö Иван мунö, 

Тшак аддзис уна, 

Копыртчис, босьтiс, 

Гортас сiйöс косьтiс. 
 

Шагать на месте. 

Наклониться, приложив руку ко лбу, 

Бег на месте,  

 

Выполнять приседания. 

 

Шагать на месте. 

 

Выполнять наклоны. 

 

 

ТЕМА НЕДЕЛИ «АР» (ОСЕНЬ) 

Кывбуръяс: 

Арся козиньяс. 

О. Парначева 

Воис мича зарни ар, 

Ворын быдмис уна тшак. 

Босьтам кудьяс чожа ми, 

Медым вӧрӧ пышйыны. 

Чукӧртам ми еджыд гоб, 

Аддзам уна вотӧс. 

Чӧскыд пув да чӧскыд чӧд, 

Да шома гордыд сэтӧр. 

Гортӧ воам рыт вылӧ, 

Мудзимӧ ми ёна. 

Но чукӧртiм ми куд тырыс, 

Уна гоб да вотӧс. 

Мамыс пӧжалас пирӧг, 

Чӧскыда ми сёям. 

Тырмас миянлы тӧв чӧж, 

Чӧскыд гоб да вотӧс. 

*** 

«Би кинь» журналысь 

Кöть и воис букыш ар, 

Меным абу гажтöм. 

Пасьтала садикö мунны 

Мича шоныд паськöм. 

Град йöрын. 

Миян муным пом ни дор, 

Быдтам сэнi помидор, 

Салат, свеклӧ да капуста, 

Кушман, анькытш  

Да петрушка, 

Сёркни, редис да укроп, 

Сельдерей да лук-чеснок. 

Ар. 

Мукöддырйи зэрö, 

Мукöддырйи пуж, 

Видзöдлан кö йöрö, 

Градъясыд нин куш. 

Нöдкывъяс: 

1. Шондi петалö кöть оз, 

Дзик пыр пемыд миян поз, 

Но ми ог и ёна шогсьöй, 

Олам чöла ми, ог ноксьöй, 

Тöдам: öдзöс кодкö восьтас, 

Шоныд кекöньясас босьтас. 

Анькытш (горох) 

2. Менö ставыс  

Виччысьöны, корöны, 

А кор локта  

Ставыс дзебсьöны, 

Пышйöны. 

Зэр (дождь) 

3. Первöй чарла, 

Сэсся мöлöт. 

Сöчöн бöрас 

Чарла вöчас. 

Тöлысь (ветер) 

4. Кöть и курыд, уна бурыс, 

Турун быдмö сылöн юрас, 

Курччан — синва петас друг, 

Тайö дерт жö лоö… 

Лук 

5. Гöгрöс, а абу шар, 

Кольквиж, а абу вый, 

Бöжа, а абу шыр.  

Сёркни (репа) 

6. Менö корöны, виччысьöны, а петкöдча кö, ставыс дзебсьны. 

Зэр (дождь) 

7. Зэв пемыд керка, а пытшкöсас олöны тыр йöз. 

Öгуречьяс (огурцы) 

8. Горнича тыр йöз, а петнысö öдзöсыс абу. 

Öгуречьяс (огурцы) 

9. Сё пальто да ставыс кизьтöм. 

Капуста (капуста) 

10. Виж – абу турун, гöгрöс – абу шар, бöжа – абу шыр. 

Сёркни (репа) 

11. Мича-мича ичмонь да быдöнöс бöрдöдö. 

Лук  

12. Ичöтик-ичöтик гöрд юра мужик да быдöнöс бöрдöдö. 

Лук 

13. Пукалö дед, сё пасьöн пасьтасьöма, кодi сiйöс кульсьöдас, сiйö и 

синвасö кисьтас. 

Лук 

14. Град вылын быдмö гöрд кузь чöскыд, а юрсиыс ывлаас. 

Морков (морковь) 

15. Гожöмнас быдмö, а арнас бöр усьö. 

Пу лист (лист дерева) 

16. Пöдлалан – пу тув,  

Восьтан – блин. 

Зонт  

Шусьӧгъяс: 

 Кутшöм поводдя, сэтшöм и паськöм. (Какая погода, такая и одежда) 

 Арся луныд кӧч бӧж кузя. (Осенний день с заячий хвост) 

Кывпесанъяс: 

Йöрын, 

Шöрын 

Полöкалö, 

Полöкалö 

Вöрышталö. 

Татшöм вöрад тшакыд эм. 

Татшöм вöрад тшакыд тшем. 

Пудъясянкывъяс: 

Лэбö катша, лэбö рака. 

Таво ар пö лоö тшака. 

Тыр пö тшакöн рас да яг, 

Кодi ветлас вотны тшак? 

 

Физминуткаяс: 

«Медводз ставным чеччам» 

Медводз ставным чеччам,  

Зарядка ми вöчам. 

Öти, кык – вот тадз! 

Куим, нёль – вот тадз! 

Места вылын котралам, 

Пызан дорын чеччалам, 

Шойччыштам ми бура. 

Бара миян урöк. 

Встать, руки на пояс, ноги на 

ширине плеч. 

Поворот головы направо и налево, 

Поворот туловища направо и налево. 

Бег на месте, 

Прыжки на месте,  

Ходьба на месте. 

ТЕМА НЕДЕЛИ «МЕНАМ СИКТ, РЕСПУБЛИКА, КАНМУ» (МОЁ 

СЕЛО, РЕСПУБЛИКА, СТРАНА) 

Кывбуръяс: 

Чужан му. 

М. Лебедев 

Мед дзирдалас шондi! 

Мед югъялас луныс! 

Мед дзоридзöн тырас 

Да нюмъялась му! 

Мед шондiлань быдöн  

Пыр восьлалас, мунас! 

Мед шондiа туйсö 

Оз вевттьыв сьöд ру! 

Шусьӧгъяс: 

 Мутö кö радейтан, и сійö тэнö радейтас. (Землю любишь, и она тебя 

будет любить.) 

 Быд пöтка локтö аслас позйö. (Любая дичь в своё гнездо 

возвращается.) 

 Чужан муыд быдöнлы дона. (Родина каждому дорога) 

 Мортлöн öти мам, öти сылöн и чужан муыс. (У человека одна мать, 

одна у него и родина) 

Кывпесанъяс: 

Ен зэрö, Сидор гöрö, 

Кузьма нянь шöралö. 

Сьылысь сьылö гöра йылын. 

Мыла сьылöм ылö кылö. 

Пудъясянкывъяс: 

Öтик, кык, куим, нёль,  

Коз пу йылысь усис коль. 

Сiйöс нуис визув ёль, 

Урлы немтор эз и коль. 

Физминуткаяс: 

«Кекöнач» 

Кекöнач, кекöнач, 

Шлыв-шлыв-шлыв…  

Юр вылö пуксим! 

Хлопаем в ладоши 

Машем руками 

Руки на голову 

 

ТЕМА НЕДЕЛИ «МЕ ДА МЕНАМ КОТЫР» (Я И МОЯ СЕМЬЯ) 

Кывбуръяс: 

Уджач ныв. 

В. Бабин 

Ичöт Маша тöдö важöн, 

Кыдзи пуны шыд да рок. 

Нылыс миян аслас кинас 

Вурö кизь и чышкö ёг. 

Мамыс-батьыс радöсь: 

Гортын век порадок. 

Нöдкывъяс: 

1. Асылын нёль кока, лунын кык кока, рытын куим кока. 

Морт (человек) 

2. Тайö кывсö быдöн тöдö, 

Некор оз веж нинöм вылö. 

«Сизим» дорö пуктӧ «я» –  

Мый жö артмис?... 

Семья  

3. Сiйö ставсö вермö, сöмын оз вермы лоны мамöн. 

Бать (папа) 

4. Кодi медся муса, рам? 

Сiйö менам ок и шань. 

Выйöн мавтöм кöвдум сетiс,  

Сетiс – аслас нюмыс петiс. 

Пöч (бабушка) 

Шусьӧгъяс: 

 Кык кöч кöсъян кыйны, да некодыс оз ло. (За двумя зайцами 

погонишься, да ни одного не поймаешь.) 

 Полысь морттö и кöч повзьöдас, и кычаныд пурас. (Трусливого 

человека и заяц напугает, и щенок загрызёт.) 

 Водз чеччан — уна вöчны эштан. (Рано встаёшь — много сделать 

успеешь.) 

 Сёйöмсьыд эн пов, а уджсьыд эн лöгась. (Не бойся есть, от работы не 

обижайся.) 

 Вылысыс мича, а пытшкöсыс мисьтöм. (Снаружи красив, а снутри 

некрасив.) 

 Öти уджалö, а нёльöн нянь куд видзöны. (Один работает, а четверо 

хлебницу охраняют.) 

 Пöрысь да ичöт öткодьöсь. (Стар и млад одинаковые.) 

Кывпесанъяс: 

Пöчöлы пöльö вöчöма гöлик, 

Пöльöлы пöчö вöчöма сöчöн. 

Öтчыд Öньö öмидз öктiс, 

Öдва öкмис öти кöш. 

Öвад öдöлитiс — вöтлiс, 

Öньö скöрмис — корсьö нöш. 

Тэрыб Педöр 

Ветлiс недыр. 

Вайис Педöр 

Китыр сэтöр. 

 

Сюйö пöчö пачö сöчöн, 

Сёйö сöчöн чайöн пöчö. 

Каня-пöча. 

Пывсян йöрö шыдöс кöдзö 

Менам Пöчö. 

Васька каньным сэн жö жöдзö … 

Кодлы стöча, 

Лэбачлы-ö, каньлы пöчö 

Сёян вöчö? 

Рыт и асыв Варö сöрö, 

Картупель му бöрöн гöрö. 

Ыджыд айö вöрö кайö, 

Ыджыд нопйöн мыйкö вайö. 

Ыджыд мамö разьö ноп,  

А сэн ыджыд еджыд гоб. 

Пудъясянкывъяс: 

Вуграсьысьяс. 

Батьлы коскöдзыс ме кöть и –  

Öти. 

Кыйи-вугралi со мык –  

Кык. 

Ыджыд пöртйын чери пуим –  

Куим. 

Гортö нуны нем эз коль –  

Нёль. 

Мамöй, гашкö, оз жö вид –  

Вит. 

Чери вайöм эз и чайт –  

Квайт. 

Эг нин öтчыд волöй сiдзи –  

Сизим. 

Тöдса миян кыйсян сямыс –  

Кöкъямыс. 

Гирзим-сералiм дзонь час –  

Дас. 

Мамöй, аски кыям ком! –  

Пом! 

Öтик, кык, куим, нёль. 

Коз пу йылысь киссьö коль. 

Лöдiм кольсö самöварö, 

Сэсся котöртiм базарö. 

Кöсйим ньöбны сакар – чай. 

Кытшовтiм ми базар сай,  

Волiм куим лавка дорö, 

Гортö воим вывтi сёрöн. 

Кöдзалöма самовар –  

Оз нин пуркйы сэтысь пар. 

Öтик, кык, куим, нёль –  

Кодлы колö вайны коль? 

Физминуткаяс: 

«Кыдзи олам?» 

- Кыдзи олам? 

- Вот тадз!  

- Кыдзи мунам? 

- Вот тадз! 

- А котӧртам? 

- Вот тадз! 

И с.в. 

 

Большой палец правой руки вверх 

 

Топаем ногами 

 

Бежим на месте 

И т.д. 

ТЕМА НЕДЕЛИ «ВЫЛЬ ВО. ТӦВ. РӦШТВО.» (НОВЫЙ ГОД. ЗИМА. 

РОЖДЕСТВО.) 

Кывбуръяс: 

*** 

«Би кинь» журналысь 

Лымъялö. Чöв. 

Ывлаын тöв. 

Ставыс еджыд 

Серафим Попов 

Тöлын ставыс еджыд! 

Петö весиг вежыд! 

Еджыд байдöг, 

Еджыд кöч. 

Лымйöн вевттьысьöм 

Быд рöч. 

Еджыд сьöдбöж, 

Весиг сюзь,  

Сэтшöм еджыд, 

Быттьö юсь. 

*** 

«Би кинь» журналысь 

Усьö еджыд, небыд лым, 

Муыс, ваыс гöгöр кын, 

Челядь чукöр ворсам ми, 

Оз тай кынмы кок ни ки. 

Тöв. 

И.Суриков 

Гöн кодь небыд лымйыс. 

Лӧня, быттьӧ гусьӧн, 

Куш му вылӧ чӧла 

Ньӧжйӧник усьӧ. 

Асывнас, кор чеччи, 

Гӧгӧр еджыд куйлӧ. 

Муыс ставнас дзебсис 

Небыд шебрас улӧ. 

Ӧшиньувса йӧрным 

Лымйӧн тупкысьӧма, 

Весиг муса вӧрным 

Дзикӧдз унмовсьӧма. 

Шондi оз нин шонты, 

Нюжалiсны войяс. 

Кӧдзыд пӧльыс вӧртi 

Восьлалӧ зэв збоя. 

Тöв. 

М.Лебедев 

Югыд шондi тöдö: 

Эштiс арся удж. 

Зэв нин сёрöн петö,  

Ветлö öти сутш. 

Луныс быри, воши. 

Помтöм еджыд тошка 

Кöдзыд, би кодь збой. 

Дорис юяс, шоръяс, 

Вöчис йиа пос, 

Чирсiс пулысь коръяс, 

Лои гöгöр кос.  

Тöв. 

З. Александрова 

Со усьö лым и бергалö, 

И едждöдöма му, 

Яръюгыд, быттьö зеркалö, 

Йи вевтьыштöма ю. 

Оз сьывны садйын льöмкайяс, 

Сэн талун – видзöд, зон, 

Кыдз кисьмöм мича яблöгъяс, 

Быд ув вылын – гöрд жонь. 

Выль во. 

О.Парначева 

Коз пу вылӧ ӧшлам ми 

Уна, уна чачаяс, 

Öзтам мича рӧма би, 

Менам керка  югьялас. 

Тӧв. 

О.Парначева 

Кӧть и воис кӧздыд тӧв, 

Меным абу гажтӧм. 

Пасьтала ме шоныд гач 

Ывла вылӧ пышья скач. 

Нöдкывъяс: 

1. Еджыд пызандöра 

Став мусö вевттис.  

Лым (снег) 

2. Еджыд эшкын  

Мусö вевттис.  

Лым (снег) 

3. Босьтан киад да нинöм оз ло. 

Лым (снег) 

4. Пöрысь дед пос посйöма чертöг и пурттöг. 

Йи (лёд) 

5. Биын оз сотчы, ваын оз вöй. 

Йи (лёд) 

6. Еджыдöсь, небыдöсь, му вылас лэбöны. 

Лым чир (снежинка) 

7. Вылiсянь кодзув усис и киын сылiс. 

Лым (снег) 

8. Вевт улын быдмö увлань юрöн. 

Йинёнь (сосулька) 

9. Медводз вöлi ва, а бöрас лои пос. 

Йи (лёд) 

10. Выль во кежлö гортö вайöны. 

Коз (елка) 

Шусьӧгъяс: 

 Тöвся луныд кöч бöж кузя. (Зимний день с заячий хвост.) 

 Кутшöм поводдя, сэтшöм и паськöм. (Какая погода, такая и одежда). 

 Радейтан кö исласьны, радейт и дадьтö кыскывны. (Любишь 

кататься, люби и саночки возить)  

Кывпесанъяс: 

Дзоля Коля гачыс кын. 

Дзоля Коля дзугö лым. 

Пудъясянкывъяс: 

Экöтö, пекöтö, 

Чукöртöма, 

Абуль, бабуль, 

Дöмöма, 

Экс, пекс, 

Туля, пуля, 

На ур!  

Физминуткаяс: 

«Ош» 

Коз пу вылын - лым, лым. 

Коз пу улын - лым, лым, 

Гöгöр лымйöн тырöма. 

Ошкыс гуö пырöма, 

Тöвбыд узьö, вой и лун, -  

Энö торкöй ошлысь ун. 

Поднять руки вверх. 

Опустить руки вниз. 

Поворот вокруг себя. 

Приседания. 

Сложенные руки положить под щеку. 

Погрозить указательным пальцем. 
 

ТЕМА НЕДЕЛИ «МИЯН ИЧӦТДЖЫК ВОКЪЯС» (БРАТЬЯ НАШИ 

МЕНЬШИЕ) 

Кывбуръяс: 

«Би кинь» журналысь 

Менам Мурка нима кань,  

Оз сёй кампет, оз сёй нянь. 

Чöскыд сылы ичöт шыр,  

Кутас, сёяс пырысь-пыр. 

Асыв. 

В. Бабин 

Шарик тявзö: ав, ав, ав! 

Мурзик нявзö: няв, няв, няв! 

Чибук гöрдлö: иго, го, го! 

Чипан котсьö: ко, ко, ко! 

Полюк Машö помся кашкö, 

Йöрын кылö: рук, рук, рук! 

Нöдкывъяс: 

1. Зэв кузь пеля, дженьыд бöж. 

Полö быдторйысь нэм чöж.  

Кöч (заяц) 

2. Кык кокыд дженьыд, 

Чирк моз чеччалан, 

Котöртны он куж,  

Бöжыд быттьö понпуш. 

Кöч (заяц) 

3. Висьтав, кодi видзö горт, 

Луннас – вöралысьлы ёрт?  

Пон (собака) 

4. Варгыль кока, 

Шоныд пася, 

Парма-ягын тапикасьö, 

Лэчыд гыжъя – 

Пуö кайö. 

Тöвнас узьö. 

Кодi тайö? 

Ош (медведь) 

5. Гыжйыс ёсь, а ускыс кузь, 

Ачыс мелi, и зэв сюсь. 

Войнас кыйсьö да оз узь.  

Кань (кошка) 

6. Гöныс пушкыра, 

Бöжыс пашкыра, 

Синмыс – сьöд моль, 

Сёяныс – коз коль.  

Ур (белка) 

7. Кузь бöжа, сьöд юра, еджыд морöса. 

Катша (сорока) 

8. Китöг, чертöг, пурттöг вöчöм керка. 

Лэбач поз (птичье гнездо) 

9. Кöть кыдз мунö, а бöръя кокыс век панйö. 

Кöч (заяц) 

10. Каян, каян да яй лабичö пуксян. 

Вöв (конь) 

11. Абу кузнеч, абу столяр, абу плöтник, а медводдза уджалысь . 

Вöв (конь) 

12. Тöлын ыргöн, а гожöмын гöна. 

Кöр (олень) 

13. Кык сись йылын гöн пöдушка. 

Курöг (курица) 

14. Морткöд олö, керка видзö, кильчö дорын пукалö. 

Пон (собака) 

15. Сэтшöм госа, мый голяыс оз тыдав. 

Порсь (свинья) 

16. Тошкöн чужöма, некод абу и шензьöма. 

Кöза (коза) 

17. Киöн вöчтöм 

Ичöт бöчка. 

Пытшкас сёянтор 

Кык рöма, 

Весиг абу сорласьöма. 

Кольк (яйцо) 

Шусьӧгъяс: 

 Кöинöс кокъясыс вердöны. (Волка ноги кормят) 

Кывпесанъяс: 

Сюра мегö. 

Бöжыс легö. 

Öти сюрыс  

Регыд чегö 

Люкасьöмысла. 

Тасьтi пань, 

Черинянь, 

Чери йирö 

Сера кань. 

Потшöс вылын катша,  

Потшöс улын Катшыс. 

Йирö Катшыс лы,  

Оз сет катшалы. 

Ыджыд мыджöд джыджыд вуджис, 

Джуджыд кöджын джыджлöн поз. 

Джыджыд гыджгö — ыджыд уджыс, 

Джыджлы уджавтöг оз позь. 

Дзиръя дорын 

Дзоля чибö 

Сэтшöм мича,  

Но оз сибöд. 

Олiс - вылiс кань, 

Сылöн вöлi пань, 

Паняс вöлi розь, 

Сёйнысö оз позь. 

 

Руксö порсь, -  

Он тай корсь. 

Гöгöр няйт, - 

Он и чайт. 

Йирö Серöд йöла йöн. 

Лоö рытнас йöлаöн. 

Дзоля дзодзöг 

Дзайгö нидзув, 

Дзикöдз мудзис 

Дзодзöг мам: 

Дзоля дзодзук, 

Водзö видзöд, 

Судзсяс-адззысяс 

Тэн сям. 

Пудъясянкывъяс: 

Öтик, мöтик, 

Кык, куим, 

Ме – тулан, 

Тэ – кöин. 

Тури, тури,  

Истöг кок,  

Кытчö кора,  

Сэтчö лок!  

Кольяс, мольяс, 

Зарни сюръяс,  

Эзысь гыжъяс,  

Увлань юра паракод. 

Вывлань кока вездеход, 

Трактор чипсö,  

Шопер руксö, 

Петук баксö,  

Рака мурзö,  

Ставыс тай збыль, дерт, 

Он кö верит – мун пет. 

Физминуткаяс: 

«Кöч йöктö, йöктö» 

(Дети идут по кругу и поют, сопровождая соответствующими 

движениями) 

Кöч йöктö, йöктö 

Мича табъя кокнас,   

Вый тупыль юрнас,  

Шабдi кудель бöжнас. 

Кöчилей, йöктышты    

Донаöй, йöктышты,  

Гöгöр бокнад бергöдчы,   

Кодкӧд кöсъян, йöктышты.  

Выставляют ноги на каблук 

 

Качают головой 

Виляют хвостиком 

Дети хлопают в ладоши 

«Заяц» прыгает и выбирает 

пару             

Исполняют пляску  

ТЕМА НЕДЕЛИ «ЙӦЗКОСТСА КУЛЬТУРА ДА ТРАДИЦИЯ» 

(НАРОДНАЯ КУЛЬТУРА И ТРАДИЦИИ) 

Кывбуръяс: 

Уна кыв. 

Г. Юшков 

Уна кыв ме рочöн тöда. 

Со вот висьтавлыны мöда: 

Каньыд – кошка, 

Паньыд – ложка, 

Пиыд – сын, а нылыд – дочь, 

Луныд – день, а войыд – ночь, 

Нырыд – нос, а вомыд – рот, 

Пуктас йöрыд – огород, 

Пидзöсыд – колено, 

Кос пескыд – полено, 

Туруныд – трава, 

Юрыд – голова. 

Медбур, видзöдны кö водзö, 

Кужны комиöн и рочöн. 

Дона пач. 

О.Парначева 

Ок и дона менам пачӧй,  

Отсалан тэ меным пыр, 

Пусян, пӧжасян да шонтан, 

Ставсыс аттьӧ шуа тэн. 

Нöдкывъяс: 

1. Бергаланiнын быдмöма, би пыр прöйдитöма, ваын пыртчöма. 

Гырнич (горшок) 

2. Кык чоя-вока тöлын и гожöмын купайтчöны. 

Ведраяс (ведра) 

3. Кымын унджык ме бергала, сымын унджык озырма и кыза.  

Чöрс (веретено) 

4. Уджала ме лун и вой, 

Кöть ог юлы и ог сёй. 

Кодыр ковмас тöдны кад, 

Висьтавны ме тэныд рад. 

Часi (часы) 

Шусьӧгъяс: 

 Збыльыд и гöра бергöдас. (Правда горы перевернёт.) 

 Сьöлöмыд кö ыджыд — быд удж ичöт. (Если сердце большое, то 

любая работа мала.) 

 Кывйыд абу утка, лэбис — он кут. (Слово не утка, вылетело — не 

поймаешь.) 

 Из улад ваыд оз пыр. (Под лежачий камень вода не течет). 

Кывпесанъяс: 

Пöртыс кöртысь, 

Вевтыс кöрт, 

Эм-ö тэнад 

Ыргöн пöрт? 

Пöла Малань лэччö вала. 

Вöла Паладь локтö талань. 

Пудъясянкывъяс: 

Акöтö, макöтö, чукöртöма,  

абуль, пабуль, румöнö. 

Гым да гам. 

Ту-ту-ру-ру, гым да гам. 

Чардби сявкйö сэн и тан. 

Ёма рос вылын лэбалö, 

Юрсö куранöн гыжъялö, 

Öти кокöн чеччала, 

Сылысь россö чегъяла. 

Корсьысь син куньöмöн: 

 - Пышйö, дзебсьö, корсьны пета, 

Сюраланныд кö, кампет сета. 

Физминуткаяс: 

«Кык ки воча шлап – шлап» 

Кык ки воча шлап – шлап. 

Кыкнан кокöн тап – тап.  

Похлопать в ладоши 

Потопать ногами 

ТЕМА НЕДЕЛИ «ЧУЖАН МУ ДОРЙЫСЬЯСЛӦН ЛУН» (ДЕНЬ 

ЗАЩИТНИКА ОТЕЧЕСТВА) 

Кывбуръяс: 

Вöча асылын зарядка. 

Вöча асылын зарядка! 

Кияс вылö, кияс улö. 

Кияс вылö, кияс улö. 

Копыртчыны, сувтны, 

Чеччыштны да мунны.  

Нöдкывъяс: 

1. Лэбалö, гудитö, а пуксяс да немöй лоö. 

Самолёт (самолёт) 

2. Ныра и бöжа, а абу ловъя. 

Пыж (лодка) 

Шусьӧгъяс: 

 Повтöм йöз дінын кö быдман, ачыд повтöм лоан. (Если вырастешь у 

смелых людей, то и сам смелым станешь) 

 Мортöс удж вылын тöдмалöны. (Человека на работе узнают.) 

 Шыд да рок – медбур вок. (Суп и каша – братья наши) 

 Кодi зэв уна узьö, сiйö этша олö. (Кто много спит, тот мало живет) 

Кывпесанъяс: 

Эжва кöджыд  

Джуджыд буджöд. 

Бужöдланьыс  

Пыжа вуджö. 

Пудъясянкывъяс: 

Атö, катö, 

Кирмö, лёльö, 

Чибö, чойö,  

Юрö, ярö, 

Кали, пути,  

Кись! 

Физминуткаяс: 

«Чеччам чöла» 

Чеччам чöла –  

Шум ни зык. 

Вöчам тадзи: 

Öтик – кык,  

Öтик – кык, 

Öтик – кык. 

Вöчам тадзи: 

Öтик – кык. 

Выполнять наклоны головы: 

Вправо – влево 

 

 

 
 

«Коскö пуктам» 

Коскö пуктам  

Кыкнан ки, 

Недыр чеччалыштам  

Ми, 

Медым ньöти 

Мудз оз коль: 

Куим – нёль, 

Куим – нёль. 

Медым ньöти 

Мудз оз коль:  

Куим – нёль, 

Куим – нёль. 

Положить руки на пояс 

 

Прыжки на месте 

 

 

 

 

 

 

 

 
 

«Öнi лолыштамöй» 

Öнi лолыштамöй  

Пыдöдз, 

Кияс шевкнитламöй 

Быдöн, 

Ме ног, челядь, 

Вöчöй вай: 

Вит и квайт, 

Вит и квайт. 

Ме ног, челядь, 

Вöчöй вай: 

Вит и квайт, 

Вит и квайт. 

 

Глубокий вдох, руки поднять вверх, выдох, 

руки вниз 

«Кияс нюжöдамöй» 

Кияс нюжöдамöй 

Тадзи, 

Сэсся лажыньтчамöй 

Надзöн. 

Сувтам: 

Сизим и кöкъямыс. 

Бара лажыньтчамöй 

Надзöн. 

Сувтам: 

Сизим и кöкъямыс. 

Вытянуть руки вперед, 

 

Выполнять приседания 

 

 
 

«Физзарядка вöчам» 

Физзарядка вöчам  

Водзö. 

Киöн судзöдчылам джоджöдз. 

Молодечьяс! 

Ай да класс! 

Помаламöй: 

Öкмыс – дас, 

Öкмыс – дас. 

Выполнить наклоны вперед, касаясь 

руками пола. 

 

 

 

 

ТЕМА НЕДЕЛИ «МУСА МАМ, МЕНАМ МАМ!» (МАМОЧКА МИЛАЯ, 

МАМА МОЯ!) 

Кывбуръяс: 

Бур мам. 

С. Попов 

Менам мамö медся бур, 

Сыысь мусаысь оз сюр. 

Менö пасьтöдö и вердö, 

Шонтö аслас сьöлöм бердас, 

Ичöт юрö кöдзö сям. 

Тiян эм-ö татшöм мам? 

«Менам мамук» 

О.Парначева 

Менеам мамук медся муса, 

Ёна сiйӧс радейта. 

Морӧс дiнӧ топӧда. 

Чужӧмбантӧ окала. 

Нöдкывъяс: 

1. Ciйö менам медся бур,  

Сыысь мусаысь оз сюр. 

Менö пасьтöдö и вердö, 

Шонтö аслас сьöлöм бердас. 

Мам (мама) 

2. Сiйö шондi, 

Сiйö шонтö, 

Сiйö быттьö югыд кодзув, 

Туйтö индö водзö. 

Мам (мама) 

Шусьӧгъяс: 

 Öти кинас садьмöдö, а мöд кинас бöр шебрöдö. (Одной рукой будит, 

другой обратно укрывает) 

Кывпесанъяс: 

Холодильник, флаг да ферма. 

Дзик став кывсö шуны верма.  

Тэрыб Педöр ветлiс недыр, 

Вайис Педöр китыр сэтöр. 

Пудъясянкывъяс: 

Öтчыд мамö ньöбис ботi.  

Кык лун видзи,  

Сiйö потi,  

А мöдсö– пачын сотi. 

Физминуткаяс: 

«Ми йöктам» 

Ми гым-гым вöчам кокъясöн, 

Ми клоп-клоп вöчам киясöн, 

Ми копрöдлыштам юр. 

Тi миян кытшö локтöй тшöтш, 

Бур нывкаяс, збой пиукъяс, 

Мед йöктöм лоö бур. 

Ми ставöн кияс кыпöдлам, 

Ми ставöн вывлань чеччыштам, 

Ми копрöдыштам юр. 

Ми кытшö корам быдöнöс, 

Бур нывкаяс, збой пиукъяс, 

Мед йöктöм лоö бур. 

Топаем ногами 

Хлопаем руками 

Наклоны головы 

Встать всем в круг 

Взяться за руки 

 

Поднять всем вместе руки 

Всем вместе подпрыгнуть 

Выполнить наклоны головы 

Сделать маленький круг 

И обратно сделать большой круг. 

 

ТЕМА НЕДЕЛИ «ТУЛЫС» (ВЕСНА) 

Кывбуръяс: 

*** 

А. Мишарина 

Видза олан, гажа тулыс! 

Видза олан, енэж шöр, 

Видза олан, югыд шондi! 

Видза олан, ловзьысь вöр! 

Видза олан, чужан муöй! 

Коми войтыр, видза ов! 

«Би кинь» журналысь 

Со сылö лым 

И жургö шор, 

И тулыс нюмъялö нин меным! 

Тулыс. 

М. Лебедев 

Гажа тулыс воис, 

Гöгöр жургö шор. 

Шондi лымсö сёйис, 

Ловзис пулöн кор. 

Ю кузя йи кывтö - 

Тувсов ва оз узь. 

Югыд енэж вывтi 

Лэбзьö дзодзöг, юсь. 

Март. 

С.Куликов 

Ветлö вылiтiкодь шондi 

Лымйис öзйö – синтö видз! 

Луныс кузьджык лоны пондiс, 

Сылöн помтöм тувсов мич. 

Мамлысь праздник ме эг вунöд: 

Быдтi уна пöлöс цвет. 

Аски, шуда праздник лунö,  

Мамлы сета дзонь букет. 

Тулыс. 

А.Плещеев 

Со сылö лым, и жургö шор, 

Выль тулыс öшиньясö дзоргö… 

Ми регыд кылам колип гор, 

 И вöрыс  пасьтасяс веж корйöн! 

Лöз небесаыс сöстöм зэв, 

Пöсь югыд шондi ломзьö яра! 

Скöр турöб пышйис, кöдзыд тöв 

Дыр кежлö татысь мунiс бара. 

Йи вöрзис. 

К. Ушинский 

Ок, кутшöм нимкодь! Ю вылын вöрзис йи. Гажа видзöдны, кыдзи 

кывтöны гырысь – гырысь йи пластьяс: шумитöны, зурасьлöны - кайлöны 

öта- мöдныс вылö. Видза коляд, йияс, локтан воöдз! 

Тулыс. 

О.Парначева 

Воис  шоныд гажа тулыс. 

Воӧ мамлӧн лун, 

Вочам дона козиньяс, 

Мича, мича дзоридзьяс. 

Нöдкывъяс: 

1. Тöвнас узьö, а гожöмнас ызгö. 

Шор, ю (ручеек, река) 

2. Öти кисьтö, мöд юö, коймöд быдмö. 

Зэр, му, турун (дождь, земля, трава) 

3. Кок пöв йылын сулалö, син пöлöн видзӧдö. 

Чард (молния) 

4. Ты вомöн кöрт мегыр сулалö. 

Öшкамöшка (радуга) 

5. Тöлын узьö, а гожöмын бöрдö. 

Турун (трава) 

Шусьӧгъяс: 

 Тулысын кö узян, арын шогö усян. (Весной проспишь, осенью 

загорюешь.) 

 Тулыс - гажа да гöль, ар - гажтöм да озыр. (Весна весёлая да бедная, 

осень скучная да богатая.) 

 Кутшöм поводдя, сэтшöм и паськöм. (Какая погода, такая и одежда) 

 Мый кöдзан, сiйö и вундан. (Что посеешь, то и пожнёшь) 

Кывпесанъяс: 

Видзьяс вылын горадзуль 

Зильгö – зёльгö: дзоль да дзуль. 

Кыддза виддзын 

Мудзöм дзодзöг 

Асывводзнас  

Лэбзяс водзö. 

Пудъясянкывъяс: 

Эник, беник, кöлеса. 

Эник, беник – ба! 

Эник-беник, тэныд – ва! 

Эник-беник, меным – ма! 

 

Ӧтик, кык, куим нёль –  

Усис пуысь сымда коль. 

Вит, да квайт, да сизим –  

Кольыс вöлöм сизьлöн. 

Кöкъямыс да öкмыс –  

Китыр тыр нин öкмис. 

Нöшта на кö уськöдас, 

Сэки буретш лоö дас. 

Физминуткаяс: 

«Чужöмö тöв пöльтö» 

Чужöмö тöв пöльтö,  

Пуяс сiйö качайтö, 

 

Тöлук улö, улö, улö 

Пуяс вылö, вылö, вылö,. 

Махать руками в лицо 

Поднять руки и покачать ими, имитируя 

ветер 

Опустить руки и присесть 

Обратно встать 

ТЕМА НЕДЕЛИ «КОСМОС» 

Кывбуръяс: 

Е.Булышева 

Видза олан, енэж! 

Чолӧм, дона енэж! 

Со тай менам енэж. 

Мойд вылын кодь дзик, 



43 

 

Радейта ме тэнӧ, 

Мича, пашкыр енэж, 

Радейта ме дзик, 

Радейта ме дзик! 

Нöдкывъяс: 

1. Мича-мича эшкын да ставыс розь. 

Кодзувъяс енэжын (звезды в небе) 

2. Сытӧг эськӧ эз вӧв олӧм,  

Быд лун миян ордӧ волӧ. 

Рытнас вӧртас сайӧ водӧ,  

Садьмӧ медводз зарни... 

Шондi (Солнце) 

3. Первӧй чарла,  

Сэсся мӧлӧт. 

Сӧчӧн бӧрас  

Чарла вӧчас. 

Тӧлысь (Луна) 

Шусьӧгъяс: 

 Куш кинад сійöс он босьт. (Пустыми руками его не возьмёшь) 

 Мый корсян, сійö и сюрас. (Что ищешь, то и найдёшь.) 

 Шыд да рок – медбур вок. (Суп и каша – братья наши) 

Кывпесанъяс: 

Енэжын кодзувъяс быттьö кодзувкотъяс кодзувкоткарын. 

Пудъясянкывъяс: 

Атö, катö, 

Кирмö, лёльö, 

Чибö, чойö, 

Рыö, раö, 

Кали, пути,  

Сӧрӧм, битӧм, 

Лежнöг, вежнöг, 

Нöк, пöк, сöк 

Физминуткаяс: 

«Öтик, кык, куим, нёль» 

Öтик, кык, куим, нёль, 

Некод талун, дерт, оз коль. 

Вöчи талун самолёт -  

Лоас меысь бур пилот! 

Заводитам ми мотор, 

Сöмын кылö тор да тор. 

Мышку ставлöн веськыд дзик, 

Нёль и вит, нёль и вит. 

Со и вöрзис самолёт, 

Вылö лэптiс ассьыс борд. 

квайт и сизим, и кокъямыс, 

Бур жö летчикъяслöн сямыс! 

Öкмыс-дас, öкмыс-дас, 

Лэбалiм ми быдса час. 

Мулань лэччим, пуксим бöр, 

Вöлi чöскыд сынöд кöр. 

Ходьба на месте 

 

Вытянуть руки в сторону 

Присесть на одну ногу 

Изобразить, как заводиться мотор 

 

Выпрямить спинку 

 

Встать  

Покружиться на месте 

 

 

Остановиться 

Сложить крылья 

Присесть на одну ногу 

 

ТЕМА НЕДЕЛИ «ВЕРМӦМ ЛУН» (ДЕНЬ ПОБЕДЫ) 

Кывбуръяс: 

Мир йылысь. 

П.Образцов 

Ён дружба да мир йылысь 

Ми сьылам сьыланкыв. 

Зэв бура ас му вылын 

Ми олам, пи и ныв… 

…Мед шондi югыд-югыд, 

Мед дзордзалӧ страна, 

Ми, челядь, кыдз и мукӧд, 

Ог лэдзӧй выль война! 

Миян дедъяс. 

С.Куликов 

Менам дедӧй вӧлi збой, 

Повтӧм пограничник, 

Рӧдиналысь лун и вой 

Границасӧ видзис… 

…Быдӧн пуктiс ассьыс пай 

Врагӧс вермӧм вылӧ. 

Нэм оз вун победнӧй май, -  

Сылӧн юргӧм кылӧ. 

 

Нöдкывъяс: 

1. Сьöд мöс пышйö, гöрд мöс вöтчö. 

Би, тшын (огонь, дым) 

2. Сьöд мöскöс гöрд мöс нюлö. 

Тшын, би (дым, огонь) 

3. Муна-муна – туй оз тöдчы, вунда-вунда – вир оз пет. 

Пыж (лодка) 

4. Сынöдтi лэбö кöрт ныра лэбач. 

Самолёт  

Шусьӧгъяс: 

 Повтöм йöз дінын кö быдман, ачыд повтöм лоан. (Если вырастешь у 

смелых людей, то и сам смелым станешь) 

 Чужан муыд быдöнлы дона. (Родина каждому дорога) 

 Мортлöн öти мам, öти сылöн и чужан муыс. (У человека одна мать, 

одна у него и родина) 

 Кодi зэв уна узьö, сiйö этша олö. (Кто много спит, тот мало живет) 

Кывпесанъяс: 

Шедi ёдi, шедi ур! 

Он кö пöръясь — лоас бур! 

Пудъясянкывъяс: 

Öтик, кык, куим, нёль –  

Заводитчö ворсöм. 

В. Лыткин 

Пыра – пета,  

Босьта – сета,  

Тэныд нёльс, 

Витöд кольö. 

Кодi ичöт –  

Нёдздöм ситеч, 

Кодi ыджыд –  

Керка мыджöд. 

Ситеч косьтiс. 

Ружье босьтiс, 

Сэсся кодкö 

Бруткис – броткис –  

Лыйис. 

Физминуткаяс: 

«Сiдз, сiдз, ичöт кок» 

Сiдз, сiдз, ичöт кок, 

Повтöг тувччав, лок, лок. 

Аня кинас клоп, клоп, 

Вова кокнас топ, топ. 

Потопать ногами 

 

Похлопать руками 

Потопать ногами 

ТЕМА НЕДЕЛИ «РЕГЫД ГОЖӦМ! АДДЗЫСЬЛЫТӦДЗ, ДЕТСКОЙ 

САД» (СКОРО ЛЕТО) 

Кывбуръяс: 

Öшкамöшка, мегыр пос, 

Зэр оз ков, му абу кос, 

Мöдöд югыд шондi, 

Челядьöс шонты. 

Нöдкывъяс: 

1. Сытöг эськö эз вöв олöм, 

Быд лун миян ордö волö. 

Рытнас вöртас сайö водö, 

Садьмö медводз зарни … 

Шондi (солнце) 

2. Вöрын керка кыптöма, 

Пурттöг-чертöг вöчöма. 

Кöть и öдзöстöм — он пыр, 

Олысь сэнi пуö тыр, 

Öта-мöдыныслы бур ёртъяс, 

Кодi тайö? 

Кодзувкотъяс (муравьи) 

3. Зэрöм бöрын енэжтасöдз 

Öшйö джынъя мича асык. 

Сизим рöма ыджыд кöшöн 

Васö юö. 

Öшкамöшка (радуга) 

4. Мича ныв енэжтi ветлöдлö.  

Шондi (солнце) 

5. Мамыс писö нёнялö. 

Вабергач (водоворот) 

6. Тöлын сундук, гожöмын казарма. 

Кодзувкот чукöр (муравейник) 

7. Мый оз позь стен дорö сувтöдны? 

Туй (дорога) 

8. Быд керкаын аддзывтöмтор.  

Сынöд, шоныд (воздух, тепло) 

9. Китöм и коктöм, а öддзöс восьтö. 

Тöв (ветер) 

10. Ачыс кöдзыд, а йöзсö сотö. 

Петшöр (крапива) 

11. Зэв уна вок öти керкаын олöны. 

Шеп (колос) 

Шусьӧгъяс: 

 Кутшöм поводдя, сэтшöм и паськöм. (Какая погода, такая и одежда) 

 Дасысь мöвпышт да вöлись висьтав. (Десять раз подумай, потом 

говори.) 

 Важ тöваришыд бурджык кык выль дорысь. (Старый друг лучше 

новых двух) 

Кывпесанъяс: 

Потшöс пöлöн петшöр, 

Петшöр пытшкын Педöр. 

Шоныд гожöм. 

Шоныд рыт. 

Шуим пуны 

Шома шыд. 

Катша! Катша! 

Катшасин! 

Катшасинлöн  

Кольквиж син. 

Гöгöр быдмö пöлöзнича, 

Сылöн рöмыс ок и мича! 

Потшöс пöлöн петшöр ытшка, 

Кутш да катша петшöр пытшкын. 

Пудъясянкывъяс: 

Тiрс – торс, 

Куим стöкан морс. 

Он кö кутась,  

Он и ворс! 

Тыртöм-быртöм 

Тасьтi оз. 

Гöбöч вылын 

Рака поз. 

Куим каньысь 

Шыр оз пов. 

Он кö эскы, 

Оз и ков. 

Физминуткаяс: 

«Нюр вылын кык пöдруга» 

Нюр вылын кык пöдруга, 

Турунвиж кык лягуша. 

Лягушаяс чеччисны, 

Мичаа мыссисны, 

 

Кинас хлоп-хлоп, 

Кокнас топ-топ, 

- Пуксям, нуöдам урок. 

Изобразить лапки лягушки 

Наклоны в сторону 

Прыжки на месте 

Изобразить умывание, не касаясь лица 

руками 

Похлопать руками 

Потопать ногами 

Сесть за столы. 

«Ю дорö котöртам» 

Ю дорö котöртам, 

Копыртчам, мыссям, 

Öтлаын - раз, тайö брасс, 

 

Куим –нёль, тайö кроль. 

Берег вылö петам, 

Гортö мунам. 

Ходьба на месте 

Наклоны 

Изобразить руками плавание, разводить руки 

перед собой в разные стороны 

Изобразить руками мельницу 

Ходьба на месте 

 

 


